He rauemi aromatawai ā-roto Hauora 2.4B v1 mō te Paerewa Paetae 91793
TĀ TE ĀKONGA WHĀRANGI

Hei mahi whakamahere anake
Paerewa Paetae Hauora 91793: Te whakaatu māramatanga ki te pānga o te whakawhanaungatanga ki te oranga tangata 
Te Kaupapa Ako: Hauora 2.4B v1
Te Ingoa o te Rauemi: Haka i te ao, i te pō 
Whiwhinga: 4
Tohutohu mā te Ākonga
Te Horopaki

He mana nui tō Hinerēhia, tō Tānerore. Haka i te ao, i te pō. Ko te kaupapa o tēnei aromatawai ko ngā hononga whanaunga i waenganui i ngā taiohi e whakarite ana mō ngā whakataetae kapa haka ā-motu me te wāhi ki ngā tikanga whakawhanaungatanga. 
Nō te kuhutanga ki ngā whiringa toa kua panoni te wairua i waenganui i ngā ākonga e hakahaka ana. Ahakoa te aha, nā runga i tā te whakataetae e whakahau ana, ko ētahi o ngā ākonga ka waimarie, ka uru ki te whā tekau, ā, ko ētahi atu ka waiho ki rahaki. 
Ko tāu mahi i roto i tēnei aromatawai he rangahau, he arotake, he whakarite whakaaturanga anō hoki e pā ana ki ngā tikanga whakawhanaungatanga me tōna pānga ki te oranga tangata i roto i te horopaki o te kapa haka. 

Ka aromatawaitia koe i runga anō i tō āhei ki te whakamārama i ngā tirohanga whānui ki te kaupapa, ki te marohi hoki i ētahi rautaki hei hiki ake i te oranga tangata.  
Hei Mahi 1: Ko te rangahau
1 Āta whakaarohia ēnei pātai:
· He aha ētahi tikanga e whakaatu ana i te whakawhanaungatanga?

· E pēhea ana te wairua o ētahi atu o waenganui i te rōpū?

· Ko ngā ākonga ka waimarie, ka pēhea te wairua ki ngā ākonga kāore i uru ki ngā whiringa toa?

· He aha ngā pēhitanga a te porihanga, a te pouaka whakaata, a ngā mātua ki runga i ngā ākonga?
· He aha ētahi rautaki hei whakamana i ngā ākonga kua parea ki te taha. He pēhea tōna pānga ki te oranga tangata?
· He aha ētahi rautaki hei whakanui i te kapa ki te kore rātou e uru ki ngā whiringa toa? He pēhea tōna pānga ki te oranga tangata?

· He aha ngā ōritenga me ngā rerekētanga, taha whakawhanaunga,  i waenganui i te kapa haka me tētahi tīma hākinakina? (Hei tauira: Te Kapa Ōpango, Te Iwi Kiwi, Ngā Pōtae Pango, Ngā Kaponga)
Hei Mahi 2: Ko te whakaaturanga
1 Āta whakaarohia ēnei pātai:

· He aha ngā tino kōrero i hua ake ai i te rangahau me mau ki te whakaaturanga?
· He māmā te kite atu i ngā tino kōrero i te whakaaturanga? Kāore ētahi i ngaro?
· Ko wai te hunga e hiahia ana koe kia whakarongo mai, kia mātakitaki mai i te whakaaturanga? Mā wai te whakaaturanga?
· Āe rānei e hāngai ana ngā kōrero ki taua hunga?
· E whakamārama ana i ngā tirohanga whānui ki te kaupapa?
· E whakamārama ana anō hoki i te pānga o te whakawhanaungatanga ki te oranga tangata?
· E marohi ana i ētahi rautaki hei whakahiki ake i te oranga tangata?
2 Waihangatia tō whakaaturanga.

Kuputaka

marohi



to propose, recommend
Taunakitanga: Hauora 2.4B Haka i te ao, i te pō 
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaahua i:

· te pānga o te whakawhanaungatanga ki te oranga tangata e hāngai ana ki te horopaki

· ngā rautaki hei hiki i te oranga tangata.
	Ka whakamārama i:

· te pānga o te whakawhanaungatanga ki te oranga tangata e hāngai ana ki te horopaki

· ngā rautaki hei hiki i te oranga tangata.
	Ka arotake:

· te pānga o te whakawhanaungatanga ki te oranga tangata e hāngai ana ki te horopaki

· ngā rautaki hei hiki i te oranga tangata.

Ka tautoko hoki ki ngā kōrero taunaki.

